КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Гражданаӧн асланыс могъяс вылӧ сад вӧдитӧм да

градвыв пуктас вӧдитӧм йылысь да Россия Федерацияса

ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 26 статьяса 3 юкӧнлӧн 6 пунктын индӧм эмбур Коми Республикаса канму асэмбурӧ либӧ Коми Республикаын муниципальнӧй юкӧнъяслӧн муниципальнӧй асэмбурӧ босьтан

пӧрадок вынсьӧдӧм йылысь
“Гражданаӧн асланыс могъяс вылӧ сад вӧдитӧм да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 26 статьяса 7 юкӧн серти, “Коми Республикаын гражданаӧн асланыс могъяс вылӧ сад вӧдитан да градвыв пуктас вӧдитан юкӧнын ӧткымын юалӧмъяс йылысь” Коми Республикаса Оланпаслӧн 3 статьяса 2 юкӧн серти Коми Республикаса Веськӧдлан котыр шуис:

1. Вынсьӧдны “Гражданаӧн асланыс могъяс вылӧ сад вӧдитӧм да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 26 статьяса 3 юкӧнлӧн 6 пунктын индӧм эмбур Коми Республикаса канму асэмбурӧ либӧ Коми Республикаын муниципальнӧй юкӧнъяслӧн муниципальнӧй асэмбурӧ босьтан пӧрадок содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ эмбур йитӧдъяс юкӧнын канму политика збыльмӧдан юалӧмъяс серти.

3. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 




      Л. Максимова

Сыктывкар 

2018 вося ӧшым тӧлысь 19 лун 
554 №
ВЫНСЬӦДӦМА
Коми Республикаса Веськӧдлан котырлӧн

2018 во ӧшым тӧлысь 19 лунся 554 №-а шуӧмӧн

(содтӧд)

“Гражданаӧн асланыс могъяс вылӧ сад вӧдитӧм

да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 26 статьяса 3 юкӧнлӧн 6 пунктын индӧм эмбур Коми Республикаса канму

асэмбурӧ либӧ Коми Республикаын муниципальнӧй юкӧнъяслӧн муниципальнӧй асэмбурӧ босьтан
ПӦРАДОК

1. Тайӧ Пӧрадокыс урчитӧ ӧтув вӧдитчан эмбур, мый меститчӧ сад вӧдитан либӧ градвыв пуктас вӧдитан мутаслӧн мудоръясын, мый индӧма “Гражданаӧн асланыс могъяс вылӧ сад вӧдитӧм да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 26 статьяса 3 юкӧнлӧн 6 пунктын (водзӧ – эмбур), Коми Республикаса канму асэмбурӧ либӧ Коми Республикаын муниципальнӧй юкӧнъяслӧн муниципальнӧй асэмбурӧ дон мынтытӧг босьтан ногсӧ (водзӧ лӧсялӧмӧн – канму асэмбур, муниципальнӧй асэмбур).

2. Эмбур канму асэмбурӧ дон мынтытӧг босьтӧм йылысь помшуӧм примитсьӧ Коми Республикаса Веськӧдлан котырӧн.

Эмбур муниципальнӧй асэмбурӧ дон мынтытӧг босьтӧм йылысь помшуӧм примитсьӧ Коми Республикаса меставывса асвеськӧдлан органӧн, кодлӧн меставывса асвеськӧдлӧм йылысь оланпастэчас да лӧсялана Коми Республикаын муниципальнӧй юкӧнлӧн подувпуктас серти эмӧсь эмбур муниципальнӧй асэмбурӧ босьтӧм йылысь помшуӧм примитӧм серти уджмогъяс.

3. Сад вӧдитан либӧ градвыв пуктас вӧдитан абу коммерческӧй товарищество либӧ эмбур вылӧ пайӧ босьтӧмӧн асэмбуралӧмӧ пырӧдчысьяс (водзӧ – шыӧдчысь) шыӧдчӧны эмбур канму асэмбурӧ (муниципальнӧй асэмбурӧ) дон мынтытӧг сетӧм йылысь заявлениеӧн татшӧм органъясӧ (водзӧ – уполномочитӧм орган):

а) сэк, кор эмбурсӧ сетӧны канму асэмбурӧ – Коми Республикаса эмбур да му йитӧдъяс министерствоӧ;

б) сэк, кор эмбурсӧ сетӧны муниципальнӧй асэмбурӧ – Коми Республикаын муниципальнӧй юкӧнса уполномочитӧм меставывса асвеськӧдлан органӧ, кодлӧн эмӧсь муниципальнӧй эмбурӧн, кутшӧмлӧн мутасын меститчӧ сад вӧдитан либӧ градвыв пуктас вӧдитан мутас, вӧдитчӧм да веськӧдлӧм серти уджмогъяс.

4. Канму асэмбурӧ (муниципальнӧй асэмбурӧ) эмбур дон мынтытӧг сетӧм йылысь заявлениеын (водзӧ – заявление) колӧ индыны:

а) шыӧдчысьлысь ов, ним да вич (бӧръяыс – эм кӧ), оланін да документлысь реквизитъяс, кутшӧм эскӧдӧ шыӧдчысьӧс, - сэк, кор заявлениесӧ сетӧ эмбур вылӧ пайӧ босьтӧмӧн асэмбуралӧмӧ пырӧдчысь;

б) шыӧдчысьлысь ним да меститчанін, а сідзжӧ юридическӧй кывкутысьяслӧн ӧтувъя канму реестрын юридическӧй кывкутысьӧс канмусянь пасъян медшӧр номер да вот мынтысьлысь номер – сэк, кор заявлениесӧ сетӧ сад вӧдитан либӧ градвыв пуктас вӧдитан абу коммерческӧй товарищество;

в) сетны вӧзъяна эмбурлысь ним, меститчанін, мог, кадастрӧвӧй номер, а сідзжӧ му участоклысь, кӧні меститчӧ эмбур, кадастрӧвӧй номер.

5. Заявление дорӧ содтыссьӧ:
канму асэмбурӧ (муниципальнӧй асэмбурӧ) эмбур сетӧм йылысь сад вӧдитан либӧ градвыв пуктас вӧдитан абу коммерческӧй товариществоӧ пырысьяслӧн ӧтувъя собраниелӧн помшуӧмлӧн копия;

му участокъяс, мыйяс меститчӧны сад вӧдитан либӧ градвыв пуктас вӧдитан мутаслӧн мудоръясын, киын кутысь йӧзлӧн канму асэмбурӧ (муниципальнӧй асэмбурӧ) эмбур сетӧм вылӧ сӧгласлун – сэк, кор эмбурыс лыддьыссьӧ пайӧ босьтӧмӧн ӧтувъя эмбуралан инӧд серти татшӧм йӧзлӧн;

сетны вӧзъяна эмбур да му участок вылӧ, кӧні меститчӧ эмбур, инӧд урчитысь документъяслӧн копияяс (сетӧны сэк, кор Вӧрзьӧдны позьтӧм эмбурӧн ӧтувъя канму реестрын абуӧсь сетны вӧзъяна эмбур да му участок вылӧ, кӧні меститчӧ эмбур, пасйӧм инӧдъяс йылысь тӧдмӧгъяс);

документ, кутшӧм эскӧдӧ шыӧдчысьӧс петкӧдлысьлысь уджмогъяссӧ, - сэк, кор заявлениеӧн шыӧдчӧ шыӧдчысьӧс петкӧдлысь.

6. Шыӧдчысь вермӧ ас кӧсйӧм серти сетны татшӧм документъяс:
юридическӧй кывкутысьяслӧн ӧтувъя канму реестрысь выписка, кӧні эмӧсь сад вӧдитан либӧ градвыв пуктас вӧдитан абу коммерческӧй товарищество йылысь тӧдмӧгъяс;
Вӧрзьӧдны позьтӧм эмбурлӧн ӧтувъя канму реестрысь сетны вӧзъяна эмбур да му участок вылӧ, кӧні меститчӧ эмбур, выписка.

7. Сэк, кор шыӧдчысь оз сет документъяссӧ, кутшӧмъясӧс индӧма тайӧ Пӧрадоклӧн 6 пунктын, заявление да сы дорӧ содтӧм документъяс пасъян лунсянь 10 календарнӧй лун чӧжӧн уполномочитӧм орган корӧ документъяссӧ, кутшӧмъясӧс индӧма тайӧ Пӧрадоклӧн 6 пунктын, ведомствокостса юӧрӧн йитчан пӧрадокын.

8. Заявление да сы дорӧ содтӧм документъяс пасйыссьӧны уполномочитӧм органӧн налӧн воан лунӧ делопроизводство нуӧдан правилӧяс серти, кутшӧмъясӧс урчитӧма уполномочитӧм органын.

9. Заявление да сы дорӧ содтӧм документъяс пасъян лунсянь 10 календарнӧй лун чӧжӧн уполномочитӧм орган бӧр сетӧ заявлениесӧ шыӧдчысьлы бергӧдан помкаяссӧ индӧмӧн сэк, кор заявлениеыс оз лӧсяв тайӧ Пӧрадокса 4 пунктлӧн корӧмъяслы да (либӧ) заявление дорӧ абу содтӧма документъяс, кутшӧмъясӧс урчитӧма тайӧ Пӧрадоклӧн 5 пунктӧн.

10. Сэк, кор абуӧсь бергӧдӧм вылӧ помкаяс, кутшӧмъясӧс индӧма тайӧ Пӧрадоклӧн 9 пунктын, орган, кодӧс индӧма тайӧ Пӧрадоклӧн 3 пунктса “а” пунктулын, заявление да сы дорӧ содтӧм документъяс пасъян лунсянь 10 календарнӧй лун чӧжӧн ыстӧ заявлениелысь да сы дорӧ содтӧм документъяслысь копияяссӧ Коми Республикаса олӧмӧ пӧртысь власьт органӧ, коді координируйтӧ да ладмӧдӧ лӧсялана отрасльясын (веськӧдлан сфераясын) уджсӧ (водзӧ – Отраслевӧй орган), эмбур канму асэмбурӧ дон мынтытӧг босьтны коланлун йылысь (коланлун абутӧмлун йылысь) подулалӧм кывкӧртӧд дасьтӧм вылӧ.

Эмбур канму асэмбурӧ дон мынтытӧг босьтны коланлун йылысь (коланлун абутӧмлун йылысь) подулалӧм кывкӧртӧдыс ыстыссьӧ органӧ, кодӧс индӧма тайӧ Пӧрадоклӧн 3 пунктса “а” пунктулын, тайӧ пунктлӧн медводдза абзацын индӧм документъяс босьтан лунсянь 10 календарнӧй лунысь оз сёрджык.

Сэк, кор орган, кодӧс индӧма тайӧ Пӧрадоклӧн 3 пунктса “а” пунктулын, лоӧ Отраслевӧй органӧн, эмбур канму асэмбурӧ дон мынтытӧг босьтны коланлун йылысь (коланлун абутӧмлун йылысь) подулалӧм кывкӧртӧд дасьтыссьӧ органлӧн лӧсялана тэчас юкӧдулӧн, кодӧс индӧма тайӧ Пӧрадоклӧн 3 пунктса “а” пунктулын.

Заявление да сы дорӧ содтӧм документъяс видлалігӧн муниципальнӧй нормативнӧй инӧда актӧн вермас лоны урчитӧма Коми Республикаын уполномочитӧм меставывса асвеськӧдлан органӧн (сылӧн тэчас юкӧдулӧн) эмбур муниципальнӧй асэмбурӧ дон мынтытӧг босьтны коланлун йылысь (коланлун абутӧмлун йылысь) подулалӧм кывкӧртӧд дасьтӧмын коланлунсӧ кадколастъясӧ, кутшӧмъясӧс урчитӧма тайӧ пунктса медводдза абзацӧн.

11. Заявление да сы дорӧ содтӧм документъяс пасъян лунсянь 30 календарнӧй лунысь оз дырджык кадколастӧ уполномочитӧм орган видлалӧ, эмӧсь-ӧ наын эмбур канму асэмбурӧ (муниципальнӧй асэмбурӧ) дон мынтытӧг босьтӧмын ӧткажитан помкаяс.

12. Уполномочитӧм орган примитӧ эмбур канму асэмбурӧ (муниципальнӧй асэмбурӧ) дон мынтытӧг босьтӧмын ӧткажитӧм йылысь помшуӧм татшӧм помкаяс серти:

а) оз кутчысьны условиеясӧ, кутшӧмъясӧс урчитӧма “Гражданаӧн асланыс могъяс вылӧ сад вӧдитӧм да градвыв пуктас вӧдитӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 25 статьяса 8 юкӧнӧн;
б) сетны вӧзъяна эмбур вылӧ товариществолӧн асэмбуралан либӧ пайӧ босьтӧмӧн асэмбуралӧмӧ пырӧдчысьяслӧн пайӧ босьтӧмӧн ӧтув асэмбуралан инӧдыс канмусянь абу пасйӧма;
в) эм сетны вӧзъяна эмбур вылӧ инӧдъяс йылысь ёрдын вензьӧм;

г) эмӧсь бокӧвӧй йӧзӧн эмбур сьӧктӧдӧмъяс, кутшӧмъяс оз сетны водзӧ вылӧ Коми Республикалы либӧ Коми Республикаын муниципальнӧй юкӧнлы позянлун збыльмӧдны ассьыс эмбуралан инӧдъяссӧ сетӧм эмбур серти;

д) эм эмбур канму асэмбурӧ дон мынтытӧг босьтны коланлун абутӧмлун йылысь кывкӧртӧд, эмбур муниципальнӧй асэмбурӧ дон мынтытӧг босьтны коланлун абутӧмлун йылысь кывкӧртӧд (случайын, кутшӧмӧс индӧма тайӧ Пӧрадоклӧн 10 пунктса нёльӧд абзацын).

13. Сэк, кор абуӧсь эмбур канму асэмбурӧ, муниципальнӧй асэмбурӧ дон мынтытӧг босьтӧмын ӧткажитан помкаясыс, кадколастын, кутшӧмӧс индӧма тайӧ Пӧрадоклӧн 11 пунктын:

а) орган, кодӧс индӧма тайӧ Пӧрадоклӧн 3 пунктса “а” пунктулын, дасьтӧ да пыртӧ урчитӧм пӧрадокын Коми Республикаса Веськӧдлан котырӧ эмбур канму асэмбурӧ босьтӧм йылысь вӧзйӧм;

б) орган, кодӧс индӧма тайӧ Пӧрадоклӧн 3 пунктса “б” пунктулын, примитӧ эмбур Коми Республикаын лӧсялана муниципальнӧй юкӧнлӧн муниципальнӧй асэмбурӧ босьтӧм йылысь помшуӧм.

14. Уполномочитӧм орган ыстӧ шыӧдчысьлы канму асэмбурӧ (муниципальнӧй асэмбурӧ) эмбур дон мынтытӧг босьтӧм йылысь примитӧм помшуӧм йылысь гижӧда уведомление татшӧм помшуӧм примитан лунсянь 7 календарнӧй лун чӧжӧн.

15. Сэк, кор эмӧсь эмбур канму асэмбурӧ (муниципальнӧй асэмбурӧ)  дон мынтытӧг босьтӧмын ӧткажитан помкаяс, кутшӧмъясӧс индӧма тайӧ Пӧрадоклӧн 12 пунктын, уполномочитӧм орган кадколастӧ, кутшӧмӧс урчитӧма тайӧ Пӧрадоклӧн 11 пунктын, ыстӧ шыӧдчысьлы эмбур канму асэмбурӧ (муниципальнӧй асэмбурӧ) дон мынтытӧг босьтӧмын ӧткажитӧм йылысь уведомление ӧткажитан помкаяссӧ индӧмӧн.

16. Эмбур канму асэмбурӧ (муниципальнӧй асэмбурӧ) дон мынтытӧг сетӧны Коми Республикаса Веськӧдлан котырӧн (меставывса асвеськӧдлан органӧн, кодлӧн эм оланпастэчас да муниципальнӧй юкӧнлӧн подувпуктас серти эмбур муниципальнӧй асэмбурӧ дон мынтытӧг босьтӧм йылысь помшуӧм примитӧм серти уджмогъяс) помшуӧм примитан лунсянь 1 тӧлысь чӧжӧн уполномочитӧм органӧн кырымалӧм эмбур примитан-сетан акт серти.
